
КЫРГЫЗ РЕСПУБЛИКАСЫНЫН МЫЙЗАМЫ

“Кыргыз Республикасынын айрым  мыйзамдарына (“Мамлекеттик жана муниципалдык кызмат көрсөтүүлөр жөнүндө” жана “Кыргыз Республикасынын мамлекеттик органдарынын жана жергиликтүү өз алдынча башкаруу органдарынын карамагында турган маалыматтарга жетүү жөнүндө”)  өзгөртүүлөрдү киргизүү тууралуу” 

1-берене
Кыргыз Республикасынын «Мамлекеттик жана муниципалдык кызматтар жөнүндө» Мыйзамына  (Кыргыз Республикасынын Ведомосттору, 2014-ж, №7, 676-ст.) төмөнкү өзгөртүүлөр киргизилсин:
1) 1-берененин 1-бөлүгүн төмөнкү мазмундагы 2-абзац менен толуктоо:
«Мамлекеттик жана муниципалдык кызматтарды электрондук формада көрсөтүү үчүн электрондук башкаруунун архитектурасын пайдалануу тартиби Кыргыз Республикасынын «Электрондук башкаруу жөнүндө» Мыйзамына ылайык аныкталат»;

2) 3-берененин 19-абзацын төмөнкү редакцияда берүү: 
«мамлекеттик же муниципалдык кызматты электрондук формада көрсөтүү – мамлекеттик же муниципалдык кызматты электрондук кызматтардын Мамлекеттик порталы аркылуу аралыктан көрсөтүү.»;

3) 15-статьянын1-бөлүгүн төмөнкү редакцияда берүү: 
«1. Мамлекеттик же муниципалдык кызматтар мамлекеттик жана муниципалдык кызматтарга жетүү пунктары же электрондук формада электрондук кызматтардын Мамлекеттик порталы аркылуу көрсөтүлөт.»;

«1. Мамлекеттик жана муниципалдык кызмат көрсөтүүлөрдүн реестрлери, мамлекеттик жана муниципалдык кызмат көрсөтүүлөрдүн типтүү стандарты жана стандарттары, мамлекеттик жана муниципалдык кызмат көрсөтүүлөрдүн административдик регламенти, ведомстволор аралык комиссия жөнүндө жобо Кыргыз Республикасынын мыйзамдарында белгилеген тартипте жарыяланууга жатат.
Мындан тышкары, жогоруда аталган ченемдик укуктук актылар электрондук кызматтардын Мамлекеттик порталында, ошондой эле кызмат көрсөтүү жайларда жайгаштырылышы керек.».

2-берене.
Кыргыз Республикасынын «Кыргыз Республикасынын мамлекеттик органдарынын жана жергиликтүү өзалдынча башкаруу органдарынын карамагында турган маалыматтарга жетүү жөнүндө» (Кыргыз Республикасынын Жогорку Кеңешинин Ведомосттору, 2006-ж, №11, 981-ст.) Мыйзамына төмөнкү өзгөртүүлөр киргизилсин:
1) 5-статья төмөнкүдөй мазмундагы 3-4-5-бөлүктөр менен толукталсын: 
«3.Купуя маалыматтар болуп эсептелген маалыматтардын тизмегин Кыргыз Республикасынын «Электрондук башкаруу жөнүндө» Мыйзамы аныктайт. 
4. Бул Мыйзамда  купуя маалыматтар катары мамлекеттик органдардын жана жергиликтүү өз алдынча башкаруу органдарынын кызматтык маалыматты камтыган  төмөнкү маалыматтар  таанылат:
1) мамлекеттик органдардын жана жергиликтүү өзалдынча башкаруу органдарынын ишинин коопсуздугун камсыз кылуунун уюштуруу-техникалык эрежелерине гана таандык болгон маалыматтар; 
2) жабык угуулар менен жыйналыштардын конкреттүү мазмунун, ошондой эле жабык кеңешме өткөрүүдө же добуш берүүдө кызмат адамынын жеке позициясын чагылдырган маалыматтар; 
5. Мамлекеттик органдардын жана жергиликтүү өз алдынча башкаруу органдарынын кызмат адамдары, эгерде аларга мыйзам менен белгиленген ыйгарым укуктарды жүзөгө ашырууга байланыштуу белгилүү болгон башка адамдардын жашыруун сырларынан турган купуя маалыматтарды ачыкка чыгарса Кыргыз Республикасынын мыйзамдарында белгиленген тартипте жоопкерчилик тартат.»;

2) 16-статьянын 1-бөлүгүн төмөнкү редакцияда берүү: 
«1. Расмий маалымат мамлекеттик органдын же жергиликтүү өзалдынча башкаруу органдын Интернеттеги сайтында же Кыргыз Республикасынын мыйзамдарына ылайык башка сайтта элге жарыялоо аркылуу берилет. Расмий маалыматты алууну камсыз кылуунун башка ыкмалары кошумча түрдө каралышы мүмкүн.»;

3)  22-статьянын 3-пунктун төмөнкү редакцияда берүү: 
«3) интернеттеги сайттар аркылуу камсыз кылынат.»;

4) 25-статьяны төмөнкү редакцияда берүү: 

«25-статья. Мамлекеттик органдардын жана жергиликтүү өзалдынча башкаруу органдарынын Интернеттеги сайттары
1. Мамлекеттик органдар жана жергиликтүү өз алдынча башкаруу органдары мамлекеттик органдардын жана жергиликтүү өзалдынча башкаруу органдарынын расмий маалыматтарын жайгаштыруу үчүн Интернетте сайттарды ачууга милдеттүү. Мамлекеттик органдын (жергиликтүү өз алдынча башкаруу органынын) Интернеттеги сайты деп ушул Мыйзамдын максаттарына ылайык Интернет аркылуу аларга жетүүгө мүмкүн болгон жана домен зонасында "KG" аталышындагы бир дарек менен бириктирилген маалыматтардын жыйындысы эсептелет.
2. Мамлекеттик органдын (жергиликтүү өзалдынча башкаруу органынын) Интернеттеги сайтында ушул Мыйзамдын 16-статьясында каралган маалымат жайгаштырылат. 
3. Мамлекеттик органдын (жергиликтүү өзалдынча башкаруу органынын) Интернеттеги сайты анда жайгашкан маалыматтар жана документтер менен акысыз таанышууну жана акысыз электрондук көчүрүүнү камсыз кылышы керек.  Мамлекеттик органдын (жергиликтүү өзалдынча башкаруу органынын) Интернеттеги сайтында жайгаштырылган документтердин жана башка расмий маалыматтардын электрондук версияларынын тактыгы үчүн жоопкерчиликти тийиштүү мамлекеттик орган жана жергиликтүү өзалдынча башкаруу орган тартышат.  
4. Мамлекеттик органдар жана жергиликтүү өзалдынча башкаруу органдары келишимдүү түрдө сайттарды ачууга жана иштетүүгө адистештирилген уюмдарды тартууга укуктуу. Адистешкен уюм тарабынан камсыздалган маалыматтын тууралыгы, толуктугу жана актуалдуулугу үчүн жоопкерчиликти жана ушул Мыйзамдын башка талаптарын аткарууга жоопкерчиликти тийиштүү мамлекеттик орган жана жергиликтүү өзалдынча башкаруу орган тартышат. 
5. Кыргыз Республикасынын Өкмөтү Кыргыз Республикасынын аймагында күчүнө ээ болгон баардык ченемдик акттардын толук тизмеги жана тексттери камтылган расмий маалыматтардын борбордоштурулган системасын түзүү жана иштетүүнү камсыз кылат. Расмий маалыматтардын борбордоштурулган системасына жетүү ушул статьяда бекитилген талаптарга ылайык Кыргыз Республикасынын Өкмөтүнүн сайты аркылуу жүргүзүлөт.»; 
5) 31-статьяны төмөнкү редакцияда берүү: 

«31-статья. Маалымат тутумдарындагы маалыматтардын жеткиликтүүлүгүн уюштуруу.
1. Маалымат тутумдарындагы маалыматка жетүү укугун камсыз кылуу үчүн мамлекеттик органдар же жергиликтүү өз алдынча башкаруу органдары:
- мамлекеттик органдар же жергиликтүү өзалдынча башкаруу органдарынын маалымат системаларын электрондук башкаруунун архитектурасынын коомдук сегментине кошушат;
 -  мамлекеттик органдар же жергиликтүү өз алдынча башкаруу органдарынын маалымат системаларындагы маалыматтарды мамлекеттик органдар же жергиликтүү өз алдынча башкаруу органдарынын Интернеттеги сайттарында ачык маалыматтар форматында жайгаштырууну уюштурат;  
- жарандар жана уюмдар үчүн оңой жеткиликтүү жерлерде Интернетке туташтырылган абоненттик пунктарды ачышат: мамлекеттик органдар же жергиликтүү өз алдынча башкаруу органдарынын имараттарында, мамлекеттик жана муниципалдык китепканаларда, почта бөлүмдөрүндө жана мыйзамдар тарабынан аныкталган башка жерлерде;
- суралган маалыматтарды алуу жана берүү үчүн электрондук почтанын дарегин түзүшөт; 
- расмий серверде (сайт, порталда) жайгаштырылган маалыматтын мазмуну, тактыгы жана толуктугу үчүн жоопкерчилик тартат.
2. Мамлекеттик органдар жана жергиликтүү өз алдынча башкаруу органдарынын электрондук документтеринде аталган документтер үчүн баардык реквизиттерди көрсөтүү милдеттүү. Маалымат электрондук формада берилген учурда анын тактыгы электрондук кол тамга же мыйзамда бекитилген тартипте башка электрондук ыкма менен тастыкталат.».

1-статья. Ушул Мыйзамдын күчүнө кирүү тартиби. 
1. Ушул Мыйзам расмий жарыяланууга тийиш жана Кыргыз Республикасынын «Электрондук башкаруу» Мыйзамы менен бир убакта күчүнө кирет. 
2. Кыргыз Республикасынын Өкмөтү өзүнүн ченемдик-укуктук актыларын ушул Мыйзамга ылайык келтирсин.

